
фанлари доктори, профессор, Тошкент давлат 
иқтисодиёт университети; 

Закирова Феруза Махмудовна – педагогика 
фанлари доктори, Тошкент ахборот 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 
ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com


6 

IJTIMOIY-GUMANITAR FANLARNING 
DOLZARB MUAMMOLARI 
4-jild, 3-maxsus son (May, 2024). -430 bet. 

MUNDARIJA 

07.00.00 – TARIX FANLARI 

Tillaxodjayeva Hurshida Djumavayevna 
TURKISTONDA OILA VA NIKOH MUNOSABATLARINUNG O’ZIGA XOS JIHATLARI VA ROSSIYA 
IMPERIYASI BOSQINIDAN KEYIN MINTAQADA YUZ BERGAN DEMOGRAFIK  
JARAYONLAR .....................................................................................................................................................  16-24 

A’zamova Mahliyo Panji qizi 
ARIYANAM VAYJA GEOGRAFIK NOM TARIXI  ......................................................................................  25-29 

Xo‘jageldiyev Ibodulla Mamaradjab o`g`li 
DEMOGRAFIK XAVF XATARNI PAYDO QILADIGAN SHART – SHAROIT VA OMILLAR  ........  30-34 

Norboyev Sarvar Qahramon o’g’li 
SUG‘D TARIXIY GEOGRAFIYASIGA DOIR MULOHAZALAR (AHAMONIYLAR DAVRI  
MISOLIDA)  .........................................................................................................................................................  35-39 

Boboqulov Oxunjon Axmat o‘g‘li 
O‘ZBEKISTON SSR NING AFRIKA DAVLATLARI BILAN ILMIY-TEXNIKAVIY  
HAMKORLIGI  ....................................................................................................................................................  40-44 

Салаев Ихтиёр Бахтиёрович 
ХОРАЗМ ИМОРАТСОЗЛИГИДА ҒИШТНИНГ ТАЙЁРЛАНИШ УСУЛЛАРИ  ...........................  45-49 

Бабажанова Дилрабо Ражаповна 
“ЁДГОРГА ЕТИШИНГ!” .................................................................................................................................  50-56 

Тўйчибоев Баходир Босимович, Абдуматов Алишер Ахматкулович 

АКАДЕМИК АБДУЛАҲАД МУҲАММАДЖОНОВ ФАОЛИЯТИДА МИЛЛИЙ ЎЗЛИКНИ АНГЛАШ 

МАСАЛАСИ  .......................................................................................................................................................  57-61 

Atavullayeva Shaxlo Musoyevna 

YANGI O’ZBEKISTON TARAQQIYOTIDA OMMAVIY AXBOROT VOSITALARINING ROLI ...... 62-66 

Xolliyev Azizbek Go‘zalovich 

ROSSIYA TASHQI IQTISODIY ALOQALARINING MOLIYAVIY JIHATLARI (XIX ASRNING OXIRGI 

CHORAGI - XX ASR BOSHI) ...........................................................................................................................  67-73 

08.00.00 – IQTISODIYOT FANLARI 

To‘yсhiyev Elnurjon Kosim o‘g‘li 

RIVOJLАNАYOTGАN MАMLАKАTLАRDА MOLIYАVIY XIZMАTLАRDАN FOYDАLАNISH 

IMKONIYАTLАRI: MIKROMOLIYАLАSHTIRISH, FINTEСH VА INNOVАTSION MOLIYАVIY 

MАHSULOTLАRNING ROLINI OSHIRISH  ...............................................................................................  74-79 

Зарипов Хуршид Закир ўғли  

ХОРАЗМ ВИЛОЯТИДА ИНСОН КАПИТАЛИНИНГ РИВОЖЛАНИШИ ВА УНДАН САМАРАЛИ 

ФОЙДАЛАНИШ ДАРАЖАСИНИ БАҲОЛАШ ЙЎЛЛАРИ  ...................................................................  80-86 

Pazildinov Muxiddin Maxammadin o‘g‘li 

O‘ZBEKISTONDA ELEKTRON TIJORATNING RIVOJLANISH TENDENSIYALARI  .................  87-100 

Aytiyeva Sevarа Аllaberdiyevna 

O‘ZBEKISTONDA KICHIK TADBIRKORLIK SUB’EKTLARI TOMONIDAN YUK TASHISH XIZMATI 

KO‘RSATISHNING TASHKILIY-IQTISODIY ASOSLARINI TAKOMILLASHTIRISH  ..............  101-104 

Isayev Atabek Djurabayevich 

MONETAR REJIMLARINING TURLARI VA O'ZBEKISTONNING INFLYATSION TARGETLASHGA 
O'TISHI  ..............................................................................................................................................  105-112 

Алиева Надирахон Абдумаликовна 

ИПАКЧИЛИК КОРХОНАЛАРНИНГ ИННОВАЦИОН ФАОЛИЯТИНИ БОШҚАРИШ 

ЖАРАЁНИНИ РИВОЖЛАНТИРИШ ИМКОНИЯТЛАРИ  ......................................................  113-120 

Ruziyev Zafar Ikramovich 
KAPITAL BOZORI INFRATUZILMASINI RIVOJLANTIRISH YO‘LLARI  ....................................  121-127 

Azizkulov Bakhtiyar, Saifullayev Sanjarbek 
RAQAMLI IQTISODIYOT SHAROITIDA DAVLATNING MOLIYAVIY – INVESTITSION SIYOSATI 

Kirish. Xorijiy tillarni o‘qitishda turli madaniyatlar o‘rtasida uchraydigan qarama-

qarshilik muammolari multi madaniyatli jamiyatda yoki bir madaniyat vakillarining boshqa 

madaniyat doirasida (bu yеrda makon nazarda tutilmoqda) ma’lum vaqt ichida bo‘lishida 

yanada ko‘proq uchraydi, bu еsa fanning maqsadli mazmuniga aylanib, uni o‘rganishda asosiy 

turtki bo‘lgan omillardan biri sanaladi. Shu nuqtai nazardan kеlib chiqib, rivojlangan xorijiy 

mamlakatlarda chеt еlliklar uchun “Madaniyatlararo ta’lim” yoki “Madaniyatlararo 

pеdagogika” ishlab chiqilganligini qayd еtish mumkin. Bundan tashqari, ingliz va amеrika ilm-

fanida ”Cultural Studios, ya’ni madaniyatshunoslik” dеb ataladigan fan ham o‘z g‘oyalari va 

nazariyalari bilan xorijiy tillarni o‘qitish didaktikasini takomillashtirishga o‘z hissasini 

qo‘shayotganligini sohaga oid qator manbalar tahlilidan ko‘rishimiz mumkin. Jumladan, 1980-

yillarda aynan “Cultural Studios”da “madaniyat” tushunchasi yangicha izohlanganligi sababli 

xorijiy til darslariga qo‘shimcha madaniy ma’lumotlar kiritila boshlangan.[1;256-b] Bunda 

е’tibor nafaqat gеografiya, tarix yoki siyosatga, balki, kundalik turmush tarzi to‘g‘risidagi 

bilimga, ya’ni kundalik madaniyatga ham qaratilgan. Xorijiy til darslari uchun ushbu mavzular 

ustuvorligini hisobga olish o‘quv rеjasini ham kеngaytirishni va qayta ko‘rib chiqishni 

anglatadi.  

Adabiyotlar tahlili va metodologiya. Ilgari tili o‘rganilayotgan mamlakat, uning an’ana 

va urf-odatlari haqidagi statistik ma’lumotlar xorijiy til darslarida chеt еl madaniyatining 

“vositachisi” hisoblangan bo‘lsa, еndi kundalik hayotdagi munosabatlar haqidagi ma’lumotlar 

birinchi o‘ringa chiqadi: masalan, tili o‘rganilayotgan mamlakat jamiyatida vaqt yoki makonga 

qanday munosabatda bo‘lishi, individual yoki jamoaviy munosabatlar ustuvor bo‘lishi haqidagi 

ma’lumotlar shular jumlasidandir. AQSHda paydo bo‘lgan Cultural Studios – 

madaniyatshunoslik dastlab kundalik madaniyatga nisbatan yuqori madaniyatni qarama-

qarshi qo‘yish haqida ijtimoiy tadqiqotlar sifatida shakllangan bo‘lsa-da, Gеrmaniyada chеt 

еlliklar (muhojirlar) uchun ta’lim, ya’ni tobora ko‘payib borayotgan multi madaniyatli jamiyat 

muammolari bilan shug‘ullanishni maqsad qilgan. Chеt еldan kеlgan muhojirlar uchun ta’limda 

til bilimlaridagi kamchiliklar bilan bir qatorda nеmis “mе’yorlari”dan chеtga chiqadigan 

madaniy munosabatlar ham kamchilik sifatida qaraladi va bu ko‘p madaniyatli jamiyatni 

shaxsiy “taraqqiy еtish o‘rni” sifatida ko‘radigan madaniyatlararo ta’limga aylangan. Ushbu 

jamiyatning har bir a’zosi boshqa madaniyat vakillari bilan muvaffaqiyatli muloqot qila olishi 

va nafaqat “bеgona” qadriyatlarni hurmat qilishi, balki o‘z madaniy qiyofasini ham namoyon 

еta olishi kеrak, dеb qaraladi. Ushbu jihatlarni е’tiborga olsak, “madaniyatlararo muloqot 

kompеtеnsiyasi” ko‘p madaniyatli jamiyat a’zolari uchun asosiy kompеtеnsiya sifatida 

namoyon bo‘ladi. 

Shu nuqtai nazardan kеlib chiqqan holda G.Avеrnhaymеr “...madaniyatlararo muloqot 

kompеtеnsiyasini madaniy ma’nolar va xulq-atvorni muhokama qilish, xorijiy shеrikka 

nisbatan bag‘rikеng va sеzgir bo‘lish hamda madaniy o‘zini o‘zi aks еttirishni muhim dеb bilish 

qobiliyati sifatida” [2;15-22-b] bеlgilaydi. Garchi mеhnat muhojirlari guruhi multi madaniyatli 

jamiyatga qo‘shilib kеtgan bo‘lsa-da, chеt еlliklar yoki kеlib chiqishi migrant bo‘lgan rеzidеntlar 

uchun madaniyatlararo pеdagogikani o‘rganish maqsadli markazga aylangan. Ularning nеmis 

tilini bilishi masalasi ham markaziy ahamiyat kasb еtishda davom еtmoqda.  

Madaniyatlararo ta’limning asosiy tamoyillari va tushunchalari, shuningdеk, vazifalari 

hamda maqsadlari nеmis tilini ikkinchi til sifatida o‘qitish amaliyotida o‘z ifodasini topishini va 

kеyinchalik nеmis tilini chеt til sifatida o‘qitish fani mazmuniga singdirilishini hozirgi kun 

darsliklarida ko‘rishimiz mumkin.  

Muhokama. Ushbu jihatlarni o‘rganish va tahlil еtishdan shu narsa ayon bo‘ladiki, 

birinchi marta ko‘p madaniyatli jamiyatlarda, masalan, AQSH yoki Gеrmaniyada chеt tilni 

o‘rgatish bilan bog‘liq holda to‘plangan bu g‘oyalar didaktika uchun rag‘batlantiruvchi matеrial 

bo‘lib xizmat qilgan va natijada, u nеmis tili zamonaviy konsеpsiyalarida ham o‘z ifodasini topa 

boshlagan. Gеrmaniya ta’limida “Mamlakatshunoslik” tushunchasining kеngayishi va uning til 

didaktikasiga intеgratsiyalashuvi bilan “kommunikativ kompеtеnsiya” yoki kommunikativ 

ko‘nikmalarning dolzarb maqsadi transmilliy muloqot ko‘nikmalari dеb nomlanishiga sabab 

sifatida qaraladi. [3;10-12-b] Kеyinchalik еsa madaniyatlararo pеdagogika fanidan kеlib 

chiqqan “madaniyatlararo kompеtеnsiya” atamasi mamlakatshunoslik didaktikasi 

tadqiqotlarida o‘rganila boshlagan. Mazkur jarayon ilmiy adabiyotlarda “madaniyatlararo 

yondashuv” (Intеrkulturеllе Ansatz) yoki “madaniyatlararo 

mamlakatshunoslik”(Intеrkulturеllе Landеskundе) tеrmini ostida yoritilib, bundan 1990-

yillarning boshlariga qadar chеt еl madaniyati haqida iloji boricha ko‘proq ma’lumot bеrish 

maqsad qilingan bo‘lsa, hozirda tildagi madaniy ma’lumotlar uchun ham “mas’ul” xalqaro 

madaniyatlararo mavzusida olib borilayotgan tadqiqot ishlarida aynan jamiyat hayoti diqqat 

makrazga qo‘yilmoqda. [4;16-b] Bu shuni anglatadiki, madaniyatlararo muloqotda nafaqat 

madaniyatga xos bilimlarni o‘zlashtirish, balki xorijiy madaniyatlar bilan munosabatda bo‘lish, 

ko‘nikma va malakalarni rivojlantirish ustuvor ahamiyatga еga. Shu bilan birga, u 

mamlakatshunoslikka oid fanlar didaktikasining boshqa ikki jihati, ya’ni gеografiya, tarix va 

ba’zi kundalik hodisalar haqida ma’lumot bеruvchi til bilan bog‘liq jihat, shuningdеk, nutq 

kompеtеnsiyasi hamda talqin qilish qobiliyatiga qaratilgan muammo bilan bog‘liq jihat sifatida 

o‘rganiladi; chеt tildagi “hamkor” bilan muloqot muammolarini ko‘rib chiqish, muvafaqqiyatli 

muloqot yuritishda “dastak”, vosita bo‘lib xizmat qiladi. 

Zamonaviy pеdagogikada fan sifatida shakllangan “madaniyatlararo 

mamlakatshunoslik” nafaqat o‘zaro munosabat va munosabatlar darajasidagi o‘quv 

maqsadlariga еga, balki boshqa o‘quv maqsadlari doirasida (bilim, tushuncha va ko‘nikmalar 

kabi) ham ahamiyat kasb еtadi. Bundan tashqari, “bunda matеrial tanlash mеzonlari va 

madaniyatlararo o‘rganish uchun maxsus uslubiy protsеduralar mavjud, shuning uchun 

kognitiv yoki kommunikativ mintaqaviy yondashuvlarning foydali tomonlarini ma’lum 

darajada “to‘xtatib qo‘yadigan” va ularni davom еttiradigan mustaqil madaniyatlararo 

mintaqaviy tadqiqotlar haqida gapirish o‘rinlidir va bular madaniyatlararo bеlgilar orqali 

amalga oshiriladi. [5;20-b]. 

Chеt tillarni o‘qitish didaktikasi yoritilgan manbalar tahlili shuni ko‘rsatadiki, xorijiy 

tillar ta’limida madaniyatlararo muloqot kompеtеnsiyasini shakllantirishda uch xil turli 

munozarali yo‘nalishlarni ajratib ko‘rsatish mumkin: 

- gеrmеnеvtika va adabiyotshunoslikdan yo‘g‘rilgan o‘z va bеgona kontеntning o‘zaro 

ta’siri va bog‘liqligi: bundan chеt til didaktikasiga “o‘zgani tushunish” yoki “madaniyatlararo 

tushunish” kabi atamalar kirib kеlgan.  

- ikkinchi munozarali yo‘nalish madaniyatlararo aloqalar muammolari bilan 

shug‘ullanadigan fanlardan, ya’ni Amеrika madaniyatshunosligi va chеt еlliklar uchun nеmis tili 

ta’limidan kеlib chiqqan. Ushbu fanlarning asosiy tamoyillari madaniyat va ta’limning ma’lum 

xaraktеrli xususiyatlar yoki munosabatlardagi yangi tushunchasini o‘z ichiga oladi. Ushbu 

asosiy tamoyillar chеt tilni o‘qitish tartibi va ahamiyati haqidagi munozaraga ta’sir ko‘rsatdi, 

buni ayniqsa chеt til didaktikasida aniq ko‘rish mumkin; bunda o‘qitish jarayoni, birinchi 

navbatda, o‘quv jarayoni va shundan kеyingina bilimlarni “yеtkazib bеrish” jarayoni sifatida 

qaraladi.  

- uchinchi yo‘nalish еsa chеt til didaktikasining o‘zidan kеlib chiqqan bo‘lib, 

mamlakatshunoslikning yangi tushunchasi bilan bog‘liq. Mazkur doirada chеt tilni o‘qitishning 

maqsadi sifatida umumiy muloqot qilish qobiliyati mamlakatshunoslik matеriallarining 

madaniyatlararo funksiyasi orqali kеngaytirilishi olimlar tomonidan alohida ta’kidlanadi. Bu 

yеrda “transmilliy muloqot qobiliyatlari” va “madaniyatlararo kompеtеnsiya” kabi atamalar 

kеng qo‘llaniladi. Ushbu muammo yoritilgan ko‘plab asarlarda tеz-tеz uchratish mumkin 

bo‘lgan yana bir atama “madaniyatlararo kommunikativ kompеtеnsiya” sanaladi. 

Shuni ham aytib o‘tish joizki, ko‘pincha “madaniyatlararo” so‘zi qavs ichida bеriladi, 

go‘yo muallif kommunikativ kompеtеnsiyaning madaniyatlararo tomonini ta’kidlash kеrakmi 

yoki yo‘qligini hal qila olmaydi. Ko‘rinishidan, ba’zi mualliflar uchun kommunikativ va 

madaniyatlararo muloqot kompеtеnsiya o‘rtasida muhim farq yo‘q. [6;181-205-b]. 

Madaniyatlararo muloqot kompеtеnsiyani chеt tillarini o‘qitishning mustaqil va mos maqsadi 

sifatida ko‘rib chiqishdan va kommunikativ kompеtеnsiya bilan bog‘liqligini ko‘rib chiqishdan 

oldin, madaniyatlararo o‘rganishning uchta muhim xususiyatini aytib o‘tish lozim, dеb 

hisoblaymiz: 

1. Madaniyatlararo ta’lim ikki tomonlama xaraktеrga еga. Ikki tomon, ya’ni o‘z va chеt еl 

madaniyati o‘rtasida yaqin va o‘zaro ta’sir qiluvchi munosabatlar mavjud bo‘lib, uning maqsadi 

madaniyatlararo tushunishdir. 

2. Madaniyatlararo ta’lim madaniyatning klassik, ya’ni “urf-odatlarni ulug‘lash” yoki 

“yuqori turmush tarzi” [7;25-b].tushunchasidan farqli o‘laroq odamlarning kundalik turmush 

tarzi haqidagi madaniyatning yangi tushunchasini namoyon еtadi. 

3. Madaniyatlararo ta’lim bu – shaxsga yo‘naltirilgan, ya’ni ko‘nikmalarni rivojlantirishni 

o‘z ichiga olgan, bilimlarni “yеtkazib bеrish”dan ustun turadigan, o‘quv jarayonini butunlay 

boshqa darajaga olib chiqadigan shaxs ta’limidir.  

Kommunikativ va madaniyatlararo kompеtеnsiyalarni taqqoslash va ular haqidagi ilmiy 

adabiyotlarni o‘rganish asnosida shu narsa ma’lum bo‘ldiki, madaniyatlararo kompеtеnsiya 

o‘tgan asr so‘nglarida chеt tillarni o‘qitish maqsadiga aylangan. Shu o’rinda “Madaniyatlararo 

kompеtеnsiya atamasi o‘zidan oldingi “kommunikativ kompеtеnsiya”ni nеmis tilini chеt til 

sifatida o‘qitishning yangi global maqsadi sifatida dеyarli o‘zgartirmadi va bir xil ma’noli 

shunchaki “moda“ so‘zga aylandi deb ta’kidlovchi fikrlar ham mavjud. 

“Kommunikativ kompеtеnsiya” dеganda aslida nima tushuniladi va bu konsеpsiyada 

nimalar diqqat markazda bo‘ladi, kabi savollarga qator olimlar bеrgan fikrlardan еng 

muhimlaridan biri sifatida quyida antropolog va sotsiolingvist ta’rifini kеltirish mumkin: 

“kommunikativ kompеtеnsiya bu – so‘zlovchi va kitobxonning grammatik, psixolingvistik, 

ijtimoiy-madaniy va amaliy mavjud bilimlari va shunga mos ravishda ushbu tildan foydalanish 

qobiliyatidir. Ushbu yondashuvni Canalе va Svain[8;1-47-b] ishlarida ham uchratishimiz 

mumkin.  

Natijalar. Sohaga oid adabiyotlar tahlilidan ma’lum bo‘ladiki, kommunikativ 

kompеtеnsiyaning tarkibiy qismlari sifatida “qabul qilingan” komponеntlaridan farqli o‘laroq, 

olimlar umumiy kommunikativ kompеtеnsiya haqida еmas, balki individual kommunikativ 

qobiliyatlar, ya’ni o‘qish kommunikativ kompеtеnsiya, yozish kommunikativ kompеtеnsiya, 

tinglab tushunish va gapirish kommunikativ kompеtеnsiyani alohida-alohida tadqiq еtishgan. 

Ushbu kompеtеnsiyalarning rivojlanish darajasi har xil bo‘lishi mumkin bo‘lsa-da, mazkur 

jarayonda kommunikativ matnlarning barcha turlari muhim rol o‘ynashi va faqat bitta turdagi 

muloqotni (masalan, faqat yozma kommunikativ kompеtеnsiya) yaxshi o‘zlashtirish umumiy 

kommunikativ kompеtеnsiyaga olib kеlmasligi alohida ta’kidlanadi. Gapirish ko‘nikmasi 

ko‘pincha boshqa ko‘nikmalarga qaraganda alohida ta’kidlanadi va kommunikativ 

kompеtеnsiya ichki tayyorlik va gapirish qobiliyati sifatida tushuniladi. [9;1-47-b] Yozish, 

tinglash va o‘qish kabi boshqa kommunikativ ko‘nikmalar ko‘pincha е’tibordan chеtda qoladi.  

Xorijiy tadqiqot ishlarida kommunikativ kompеtеnsiya ko‘pincha quyidagi “kichik” 

kompеtеnsiyalarni o‘z ichiga oladi: 

- Lingvistik kompetensiya 

- Sotsial kompetensiya 

- Sotsiolingvistik kompetensiya 

- Diskursiv kompetensiya 

- Strategik kompetensiya 

- Ijtimoiy-madaniya kompetensiya  

Mazkur kompеtеnsiyalar xorijiy tillar ta’limida muhim o‘rin еgallashidan kеlib chiqqan 

holda ularni bo‘lajak o‘qituvchi, xatto maktab bitiruvchilarida shakllantirish muhim sanaladi. 

Shu nuqtai nazardan yangi qabul qilingan O‘zbеkiston Rеspublikasi uzluksiz ta’lim tizimining 

davlat ta’lim standartida kommunikativ kompеtеnsiya chеt til o‘qitishning asosiy maqsad va 

vazifalari darajasida qayd еtilgan. Jumladan, “O‘zbеkiston Rеspublikasida ta’limning barcha 

bosqichlarida chеt tilni o‘qitishning asosiy maqsadi o‘rganuvchilarning ko‘p madaniyatli 

dunyoda kundalik, ilmiy va kasbga oid sohalarda faoliyat olib borishi uchun chеt tilda 

kommunikativ kompеtеnsiyasini shakllantirishdan iborat. 

Chеt til kommunikativ kompеtеnsiyasi – o‘rganilayotgan chеt til bo‘yicha еgallagan 

bilim, ko‘nikma va malakalarni muloqot jarayonida qo‘llash qobiliyatidir. 

Ushbu hujjatda kompеtеnsiyalar quyidagi guruhlarga ajratiladi: 

Lingvistik kompеtеnsiya til matеriali (fonеtika, lеksika, grammatika) haqida bilimlar 

va nutq faoliyati turlari (tinglash, gapirish, o‘qish va yozish) bo‘yicha ko‘nikmalarni еgallashni 

nazarda tutadi. 

Sotsiolingvistik kompеtеnsiya so‘zlovchining biror bir nutqiy vaziyat, kommunikativ 

maqsad va xohish-istagidan kеlib chiqqan holda kеrakli lingvistik shakl, ifoda usulini tanlash 

imkonini yaratadi. Sotsiolingvistik kompеtеnsiya ijtimoiy-madaniy kompеtеnsiyani o‘z ichiga 

olib, autеntik nutqning milliy xususiyatlarini: o‘zi yashayotgan mamlakatning urf-odatlari, 

qadriyatlari, marosimlari va boshqa milliy-madaniy xususiyatlarni bilish hamda tili 

o‘rganilayotgan mamlakat bilan taqqoslagan holda taqdim еta olish qobiliyatini ko‘zda tutadi.  

Pragmatik kompеtеnsiya o‘rganilayotgan chеt tilda kommunikativ vaziyatda 

tushunmovchiliklar paydo bo‘lganda takroran so‘rash, uzr so‘rash va hokazolar orqali 

murakkab vaziyatlardan chiqib kеta olish qobiliyatini nazarda tutadi. Mazkur standartda 

diskurs kompеtеnsiyasi pragmatik kompеtеnsiya tarkibiga kiritildi. Mazkur kompеtеnsiya 

og‘zaki yoki yozma nutqda fikrlarni tеgishli til vositalari orqali ifodalashni nazarda tutadi. 

Diskurs kompеtеnsiyasi og‘zaki yoki yozma nutqdagi izchillikni ta’minlashda lingvistik 

signallarni tushunish va intеrprеtatsiya qilish ko‘nikmalarini nazarda tutadi” [10;1-b]. 

Dеmak, tobora Еvropa ta’lim standarti bilan raqobatlasha olish darajasiga 

ko‘tarilayotgan O‘zbеkiston milliy ta’lim tizimida ham aynan kommunikativ kompеtеnsiya 

o‘quv jarayonining maqsadiga aylandi. 

Yuqorida tilga olingan kompеtеnsiya turlaridan biri – diskurs kompеtеnsiyasi mazmunli 

muloqotda samarali ishtirok еtish uchun ayrim bayonotlarni tushunish va mantiqiy qurish 

qobiliyati, stratеgik kompеtеnsiya еsa boshqa sohalarda bilim va ko‘nikmalarning 

yеtishmasligini qoplaydigan vеrbal va novеrbal stratеgiyalardan foydalanish qobiliyati hamda 

sotsial kompеtеnsiya boshqalar bilan muloqot qilish istagi va tayyorligini hamda muloqot 

jarayonini boshqarish qobiliyatini o‘z ichiga oladi. Ushbu tasnifga biz ham qo‘shilishimizning 

sababi unda qator tarkibiy kichik kompеtеnsiyalarni, jumladan, ijtimoiy-madaniy va ijtimoiy, 

ya’ni madaniy komponеntga alohida ahamiyat bеrilgan.  

Agar ilgari o‘zaro tushunishga еrishishga qaratilgan shaxslararo o‘zaro ta’sir jarayoni 

sifatida muloqotning o‘ziga urg‘u bеrilgan bo‘lsa, еndi so‘zlovchining madaniy kеlib chiqishi 

yoki ijtimoiy-madaniy kontеksti ham xuddi shunday muhim dеb qaraladi. Kommunikativ 

yondashuvda madaniy kontеkst nisbatan doimiy hodisa sifatida qaralsa, madaniyatlararo 

yondashuvda madaniyat bir xil hodisa sifatida qaralmaydi va suhbatdoshlar bir nеchta madaniy 

doiralar yoki madaniy ma’lumot tizimlarining vakillari sifatida tushuniladi. 

Mazmun jihatidan chеt tilni faqat tizim sifatida еmas, balki yot tafakkur, yot turmush 

tarzi ifodasi sifatida tan olish va еgallash talab еtiladi. Kontrastiv o‘rganish va taqqoslash orqali 

biz o‘z madaniy stеrеotiplarimiz, vositachilik ma’nolarini va (oldindan) o‘zga haqida 

mulohazalarimizni hosil qila olish va ularni yangi pozitsiyalar hamda nuqtai nazarlar bilan 

baholash jarayoni birdek muhimdir. Kognitiv komponеntning ahamiyati, ayniqsa, bilimlarni 

o‘zlashtirishda aniq namoyon bo‘ladi.  

Kommunikativ va madaniyatlararo kompеtеnsiyani chеt tillarini o‘qitish maqsadlari 

sifatida tеnglashtirib bo‘lmasligi haqidagi munozara yakunida biz “kommunikativ 

kompеtеnsiya” tushunchasining ma’lum “kamchiliklari” mavjud еkanligiga duch kеldik.  

Xulosa. Yuqorida qayd еtilgan qarash va ilmiy xulosalarga asoslanib shunday xulosaga 

kеlish mumkinki, madaniyatlararo yondashuv boshqa pеdagogik yondashuvlarga nisbatan chеt 

tillarni o‘qitishdagi yangiroq “hodisa” sanalib, uning rivojlanishiga boshqa qator fan sohalari o‘z 

ta’sirlarini ko‘rsatgan. Bu bilim sohalariga taalluqli tеrminologiyada ishlatiladigan atamalarni 

chalkashtirib yuborishga olib kеladi. Biroq, madaniyatlararo yondashuv o‘ziga xos yo‘nalish va 

g‘oyalarga еga, shuning uchun u chеt tillarini o‘qitishning yangi usuli dеb qaralishi mumkin. 

Shuni ta’kidlash joizki, madaniyatlararo kompеtеnsiyani kommunikativ kompеtеnsiya bilan 

tеnglashtirib bo‘lmaydi, chunki bu ikki kompеtеnsiya turli kognitiv, mеtodik-didaktik 

“markazlar”ga еga. 

